
АСЛ ФАРЗАНДНИНГ АЯНЧЛИ ҚИСМАТИ
1918 йил февралда Туркистон мухторияти қонга ботирилди. Туркистон халқларининг миллий давлат тузиш йўлидаги интилишлари йўққа чиқарилди. Туркистонда шўролар тузуми ўрнатилди. Бу вақтда Бухоро амирлиги ва Хива хонлиги ҳали расман мавжуд давлатлар эди. 1920 йил эса бу икки давлат ҳам қизил армия томонидан ўққа тутилиши натижасида ағдарилди ва бу ерда большевиклар тузуми ўрнатилди.

Ўрта Осиё ҳудудидаги уч хонлик ҳам тугатилиб, большевик раҳбарлар ваъда қилганидек “ўз тақдирини ўзи белгилайдиган эркин давлат” [1. б.26.] эмас, балки, аввалгидай мустамлака – Марказ манфаатларига бўйсундирилган  хом-ашё манбаига айлантирилди.

Ўз халқининг яна мустамлака зулми остида яшашга маҳкум этилганини тушунган миллий тараққийпарвар кадрлар орасида Файзулла Хўжаевнинг ўрни беқиёс бўлиб, тоталитар тузум босими остида халқни ўйлаб, унинг дарди билан яшаган бу каби давлат арбоблари ҳаёти ва фаолиятини ўрганиш жуда муҳимдир.

Ф.Хўжаев 1896 йил Бухоро шаҳрида йирик савдогар Убайдуллахўжа Қосимхўжа оиласида туғилган. Унинг отаси Убайдуллахўжа Қосимхўжаев Москвада хусусий савдо маҳкамасига эга бўлган. Ф.Хўжаев Бухоро мадрасаларидан бирида икки йил таҳсил олгач, 1907-1912 йилларда Москвада хусусий муаллимлар қўлида ўқиди. Бухорога қайтиб, 
1912 йилда дастлаб ёш бухороликлар партиясига, 1913 йилдан эса партия МҚга аъзо бўлди. У отасидан қолган бойликни жадид мактаблари очишга, ёш бухороликлар фаолиятини моддий жиҳатдан қўллаб-қувватлашга сарфлади.

1917 йилдан бошлаб Файзулла Хўжаев ва Абдурауф Фитрат ёш бухороликлардан ажралиб чиққан «сўл қанот»га бошчилик қилишди. Улар Бухорода, аввал конституцион монархия, сўнгра демократик республика тузиш учун курашдилар. 1918 йил мартида Бухоро амири томонидан ёш бухороликлар қирғин остига олинганидан сўнг Ф.Хўжаев, унинг сафдошлари Бухорони тарк этишга, Туркистон Республикасида, Москвада муҳожир бўлиб юришга мажбур бўлдилар[3. б. 127.]. 
Ф.Хўжаев аъзо бўлган жадидлар ташкилоти гарчи 1916 йилдан бошлаб сиёсий курашлар майдонига кирган бўлсада, ушбу шахснинг бевосита ҳукумат раҳбари, давлат арбоби сифатидаги амалий фаолияти 1920 йил кузидан, Бухорода Амир Олимхон тахти ағдарилиб, Бухоро Халқ Совет Республикаси (БХСР) ҳокимияти ўрнатилиши билан бошланади. 

  Ёш бухороликлар раҳбарларидан бири Фитpaт кўплаб ислоҳотларни жамлаган дacтyp лoйиҳacини ёзган. Мазкур дастурдан кyтилгaн мaқcaд aмиpнинг мyтлoқ ҳyкмpoнлигини тугатиш, унинг ўрнига кoнcтитyциoн мoнapxия билaн aлмaштиpиш, мaopиф вa мaдaниятни, ишлaб чиқapиш вa caнoaтни pивoжлaнтиpиш, илм-фaн вa тexникaни тapaққий эттиpишдaн ибopaт эди. Биpоқ Фитpaт тoмoнидaн тaйёpлaнгaн дacтyp лoйиҳacининг энг кaттa кaмчилиги шyндaн ибopaт эдики, yндa pecпyбликa (жyмҳypият) тaлaб қилиш oчиқ cypaтдa кўpcaтилмaгaн эди. Бy ҳoлни Фaйзyллa Xўжaeв ўшa пaйтдaги бизнинг xaтoмиз, дeб кўpcaтгaн эди.

1920 йил бaҳopидa Фaйзyллa Xўжaeв Ёш бyxopoликлap пapтияcининг янги дacтypи (пpoгpaммacи)ни тaйёpлaйди. Бy ҳyжжaт «Инқилoбий Ёш бyxopoликлap фиpқacи Typкиcтoн бюpocининг пpoгpaммacи» дeб нoмлaнгaн.  

Россия большевиклари Бухоро амирига мухолифатда бўлган ёш бухороликлар ва унинг раҳбари Ф.Хўжаевдан ўз манфаатлари йўлида фойдаланишга, келгусида ёш бухороликлар негизида Бухоро компартиясини тузиш, амирга қарши бўлган, большевиклар таъсиридаги ҳукуматни Туркистон Республикасида ташкил этишни мақсад қилиб қўйдилар. Большевикларнинг бу мақсади узоқни кўзлаб қилинган стратегик қадам эди. Унинг заминида Бухоро давлатини йўқотиб, секин-аста уни Совет давлатига кўшиб олишдек маккорона режа ётарди.

Большевикларнинг баландпарвоз шиорлари ва ваъдаларига ишонган Файзулла Хўжаев амирликни ағдариш учун бирдан-бир тўғри йўл М.Фрунзе қўмондонлигидаги қизил кўшинлардан «ёрдам сўраш», деб билди. У 1920 йил январда Тошкентда ташкил топган инқилобчи ёш бухороликлар партияси Марказий бюроси раиси, «Учқун» газетасининг муҳаррири (1920 йил апрель-сентябрь) бўлди[3. б.128.]. Бу газета орқали ёш бухороликларнинг илғор ғоялари ва ислоҳотлар ҳақида тарғибот ҳам олиб борган.

1920 йил 2 сентябрда Туркфронт  кўшинлари ва бухороликларнинг кўнгилли  қисмлари Бухорога кириб боришди, Амирлик ағдарилди. 1920 йил 14 сентябрда Абдуқодир Мухиддинов раислигида Умумбухоро  инқилобий комитети тузилди. Ҳукумат – Халк Нозирлари Шўроси тузилиб, унга раис этиб Ф.Хўжаев тайинланди. 1920 йил 6-8 октябрь кунлари бўлиб ўтган  халқ вакилларининг I Умумбухоро қурултойида Бухорони ҳокимияти ишчи ва деҳқонлар  қўлида  бўлган  Халқ Совет Республикаси (БХСР) деб эълон  қилинди.

Большевикларнинг асл мақсадини кеч бўлсада тушунган Ф.Хўжаев кейинги фаолиятини ўз халқининг фаровон ҳаёти учун, унинг азалий орзуси – мустақил яшаш учун курашга бағишлади.

Файзулла Хўжаев БХСР хукуматининг бошлиғи лавозимида тўрт йил ишлади, бу давр таниқли давлат арбоби бўлган Ф.Хўжаев учун сиёсий ҳамда хўжалик-ташкилотчилик ишлари мактаби бўлди. Бу йиллар Ф.Хўжаев учун қанчалик қийин кечганини ва мураккаб шарт-шароитларда ишлашга тўғри келганлигини тарихчи Ш.Ҳайитов жуда аниқ тарзда тасвирлайди: “...бир томондан мамлакат ичкарисидаги адоғи йўқ муаммолар, иккинчи томондан босмачилик (истиқлолчилик) билан кураш олиб бориш, учинчи томондан «марказ»нинг ҳар қандай ҳийла ва найрангларига қарамай, тўла миллий мустақилликка эришиш учун курашни  давом эттириш, тўртинчидан эса мухожирликдаги миллатдошлари ҳақида қайғуриш, уларни ўз юртига қайтариш ёки имкон қадар ҳаётларини сақлаб қолиш масъулияти кабилар ёш  нозирнинг зиммасида эди”[8. http://e-tarix.uz].

Ф.Хўжаев Бухоронинг тўпга тутилиб, бомбалар остида вайрон қилинишида ўзини айбдор деб билар ва хатосидан афсусланарди. «Мени ҳеч ким кечирмайди, ўзим ҳам», дерди у, ўз айбини сезиб, имкони борича Бухорони тиклаш, таъмирлаш учун жон куйдирар, ҳар бир илинжли ердан маблағ топиб шу йўлга ҳаржларди[7. http://e-tarix.uz].

Ф.Хўжаев 1938 йилгача қатор лавозимларда (БХСР ташқи ишлар нозири (1920-1922 йй.), ҳарбий ишлар нозири (1921-1924 йй.), ички ишлар нозири (1922 й.), БХСР Меҳнат ва мудофаа кенгаши раиси (1922-1924 йй.), Шарқий Бухоро Инқилобий ҳарбий кенгаши раиси (1923-1924 йй.), СССР Ҳарбий-Денгиз ишлари халқ комиссарлигининг Ўзбекистон ССР бўйича расмий вакили (1925-йилдан))[3. б.128.] лавозимларида фаолият кўрсатди.

Файзулла Хўжаевнинг Ўзбекистонни намунали республикага айлантириш тўғрисидаги эзгу нияти рўёбга чиқди. У фақат ўзбек миллатининг равнақи учун эмас, балки ўнлаб турли миллат вакиллари яшаётган Ўзбекистоннинг равнақи учун, шу республикада яшаётган барча миллатларнинг бахтли ҳаёти учун курашди. Файзулла Хўжаев раҳбарлигида 1923 йилдаёқ аҳолига медицина хизмати кўрсатиш, умумий таълим мактаблари, билим юртлари ва курслар тармоғини кенгайтириш соҳасида анчагина амалий чоралар кўрилди. Аҳолига – ишчилар, хизматчилар, ҳунармандлар, ерсиз ва кам ерли деҳқонларга давлат ҳисобидан медицина хизмати кўрсатиш, меҳнат, ижтимоий таъминот ҳамда соғлиқни сақлаш нозирлиги томонидан йўлга қўйилди. Эски Бухорода 200 ўринлик дастлабки касалхона, 12 та даволаш-амбулатория пункти очилди. Халқ маорифи ҳам анча ривожланди. 1923 йилда Бухоро республикасида 32 та бошланғич ва ўрта мактаб, тўртта мусиқа мактаби, иккита педагоглар тайёрлаш институти, 11 та болалар уйи, ҳунар мактаби ташкил этилди. Халқ маорифи, соғлиқни сақлаш соҳасида эришилган дастлабки натижаларда Файзулла Хўжаевнинг салмоқли ҳиссаси бор[6. http://e-tarix.uz]. 

Шунингдек, давлат арбоби бўлган Файзулла Хўжаев биринчи кунданоқ мустақил сиёсат юргазишга, Россия ва хорижий давлатлар билан тенг ҳуқуқли алоқалар ўрнатишга ҳаракат килиб, ўзбек халқининг фарзандлари илм олиши йўлида анча ишларни амалга оширади. У иқтисодий соҳада ҳам Марказдан мустақил бўлишга интилган ва ташқи алоқаларни йўлга қўйишга ҳаракат қилган. Жумладан, 1922 йил Германияга чет эл савдо компаниялари ва банклари билан мустақил шартнома тузишга борди. У Ўзбекистонда замонавий саноат иншоотлари қурилишида ташаббускор бўлган. Шу билан бирга Ф.Хўжаев Марказнинг республикага ва унинг халқларига нисбатан олиб бораётган сиёсатини қоралайди. У Туркистон минтақасидаги истиқлолчилик ҳаракати (шўролар тузуми даврида “босмачилик” деб нотўғри талқин қилинган)га ҳайрихоҳлик билан қаради. Буни миллий мустақиллик талаб қилаётган Кўлоб вилоятининг Балжувон туманидаги гуруҳларнинг қўрбошилари Давлатмандбий, Комилбой ва Қаюм Тўқсаболар билан тузилган битим-келишув ҳам тасдиқлайди[7. http://e-tarix.uz]. Лекин у мустақилликни осонликча қўлга киритиб бўлмаслигини жуда яхши биларди.

Файзулла Хўжаев Туркистон, Бухоро, Хоразм республикаларининг иқтисодий жиҳатдан бирлаштирилишига (1923 йил март) қарши фикр билдирди. Марказнинг янги, ўз манфаатлари йўлидаги шовинистик сиёсати – миллий ҳудудий чегараланиш ўтказилгандан кейин у (1925 йил февралдан) Ўзбекистон ССР Халқ Комиссарлари Советига раислик қилди. Марказнинг ўлкада катта ҳуқуқларга эга бўлган Турккомиссия, Туркбюро, РКП(б) Марказий комитети Ўрта Осиё бюроси каби ташкилотлар тазйиқларидан чўчимади. Ф.Хўжаев «ўн саккизлар гуруҳи»нинг ғоявий илҳомчисига айланди. У Бухородаги жадидчилик тарихига бағишланган «Бухоро инқилобининг тарихига материаллар» (1926 й.) асари учун компартия томонидан танқидга учради. Ўзбекистонда ёппасига пахта экилиши ва пахта яккаҳокимлиги оқибатида келадиган қийинчилик ҳамда муаммоларни очиқ айтган эди[3. б.128]. 

У шунда ҳам ўзининг Марказ қўлида қўғирчоқдек ҳис қилиб, “Мен ватаним, миллатим, халқим учун жонимни жабборга бериб ишлаяпман. Лекин... мен Россия буйруғини қул мисоли бажаришдан бошқа ҳеч нарса қила олмаяпман!” деган эди.

Файзулла Хўжаев ўзининг юргизаётган бундай сиёсати албатта Марказдаги большевик раҳбарлар эътиборидан четда қолмаслигини у жуда яхши тушунар эди. У бир йиғинда ўртоқларига, вақтинча Тошкентдан узоқроқ жойга кетишларини, ўз атрофида тушуниб бўлмайдиган ишлар бўлаётганлигини айтиб, уларни огоҳлантирган. Унинг яқин маслакдошларидан бўлган Фитрат унинг уйига келганида (1936 йил октябрь): «Келганингдан хурсандман, лекин огоҳ бўл, мен билан учрашган ҳар бир одам рўйхатга олиниб, қадами кузатиляпти», деган эди[7. http://e-tarix.uz].

Унинг хавотири тўғри эди. Марказ ўз эл-юртини деб, партия директиваларини бажармайдиган ҳар қандай кишини тинч қўймас эди. 

И.В.Сталин Халқ Комиссарлари Совети раислигига номзод тайинлаш масаласида Тошкентга, Ўзбекистон КП(б) Марказий Комитетига йўллаган 1937 йил 2 августдаги 1167-сонли шифр телеграммада номзод Болтабоевни Халқ Комиссарлари Совети раислигига кўтариб бўлмаслигини, уни “бадном” қилаётган Рисқулов, Хўжанов (қозоқ миллатига мансуб), Отабоев (туркман миллатига мансуб)лар қаторида Файзулла Хўжаевни ҳам таъкидлаб ўтади[4. б.5].

Мустабид тузум ҳукмдорлари ва уларнинг гумашталари енг шимариб қилган “саъй-ҳаракатлари” натижасида 1937-1938 йилларда гўё Ўзбекистонда бир қатор йирик “аксил-инқилобий тузилма”лар борлиги тўқиб чиқарилди[5. http://e-tarix.uz].

1937 йилдан «антисовет», «халқ душманлари»ни қидириб топиш ва жазолаш кенг тус олди. Хусусан, сиёсий бошқарув органларининг (ОГПУ) фаолияти асосан ана шундай «тамға» олган шахсларни қидириш ва текшириш билан боғлиқ бўлди.

Файзулла Хўжаев 1937 йил ёзида ЎзССР Халқ Комиссарлари Кенгаши раиси лавозимида турган чоғида, Москвада қамоққа олинди. 

“Советларга қарши ўнг троцкийчи блок” устидан ўтказилган суд жараёнининг гувоҳи бўлган, бир неча йиллар партия ва давлат идораларида ишлаган Нуриддин Муҳитдинов “антисовет”лар қаторида Ф.Хўжаев ва А.Икромовларни кўриб ҳайрон бўлганлигини, уларнинг аҳволи оғир эканлигини ҳамда суд жараёни ниҳоятда бир томонлама, оғир кечганлигини хотирлайди[2. б.17].

Файзулла Хўжаев 1938 йил 13 мартда Москвада отиб ташланди.

Ўзбекистон равнақи, истиқболи учун фидойилик кўрсатган Турар Рисқулов, Абдулла Раҳимбоев, Акмал Икромов, Исроил Ортиқов, Абдулла Каримов каби ўнлаб номдор маҳаллий раҳбар кадрлар қаторида Файзулла Хўжаевнинг ҳаёт қисмати пировардида мана шундай фожеа билан якун топди. 1965 йил 6 мартда Олий суд Ҳарбий коллегияси Файзулла Хўжаевни айбсиз деб топди ва оқлади, тарихий адолат қарор топди.

